
9. Kap.
St. Paulus 1 girje






8 Sarnomgo dam dušše suddogas lakkai? igo lakka maida nuft sarno?

9 Dastgo čallujuvvum læ Moses laǥast: ik čadnat galga vuofsad njalme, mi bargga. Lægo dat vuovsak, mai audast Ibmel morraš adna?

10 Alma son duođai dam min varas cælkka? dastgo min varas čallujuvvum læ, gutte ædnam bargga, doaivoin galgga barggat, ja gutte lagje, lagjit galgga doaivvosis oasalaǯǯan dakkujuvvum ditti.

11 Jos vuoiŋalaš burid mi læp digjidi gilvvam, lægo dalle dat stuorra (balkka,) jos din rubmašlaš burid mi lagjemen læp?

12 Go dat vuoiggadvuotta ærrasin læ din bagjel, igo dalle sagga æmbo mist? mutto dam vuoiggadvuođa æp mi adnam læk, mutto buok mi vuollai mannap gillat, amamek Kristus evangeliumi maidegen hettimvuođaid dakkat.

13 Æppetgo dieđe, atte si, guđek Ibmel balvvalusa olbmuk læk, balvvalusastæsek ellek? ja atte si, guđek altar balvvalægjek læk, altar buridi oasalaǯǯan dakkujek.

14 Nuft læ maida hærra asatam evangelium sarnedegji varas, atte evangeliumest si ællet galggek.

15 Mutto mon im læk maidegen adnam dast. Im čallam læk digjidi dam, vai munjigis nuft dakkujuvvut galgga; dastgo jabmet munji buoreb lifči, go guttege dam muo rabmam duššen daǥaši.

16 Dastgo jos evangelium mon sarnedam, de i dat munji rabmen boađe, dastgo gædnegasvuotta

